
ᑎᑎᕋᖅᑐᖅ ᓈᑎᐊ ᓴᒻᒧᖅᑐᖅ
ᑎᑎᕋᐅᔭᖅᑐᖅ ᓚᓂ ᓚᓯᓐᑯ



ᑎᑎᕋᖅᑐᖅ ᓈᑎᐊ ᓴᒻᒧᖅᑐᖅ
ᑎᑎᕋᐅᔭᖅᑐᖅ ᓚᓂ ᓚᓯᓐᑯ



ᑎᑎᕋᖅᑐᖅ ᓈᑎᐊ ᓴᒻᒧᖅᑐᖅ
ᑎᑎᕋᐅᔭᖅᑐᖅ ᓚᓂ ᓚᓯᓐᑯ

Canadian
Heritage

Patrimoine
canadien

Published by Inhabit Media Inc. 
www.inhabitmedia.com

Inhabit Media Inc. (Iqaluit) P.O. Box 11125, Iqaluit, Nunavut, X0A 1H0 
(Toronto) 191 Eglinton Avenue East, Suite 310, Toronto, Ontario, M4P 1K1

Design and layout copyright © 2018 Inhabit Media Inc.
Text copyright © 2019 Nadia Sammurtok
Illustrations by Lenny Lishchenko copyright © 2019 Inhabit Media Inc.

Editors: Neil Christopher, Kelly Ward
Art director: Danny Christopher

All rights reserved. The use of any part of this publication reproduced, transmitted in any form or by any means, electronic, 
mechanical, photocopying, recording, or otherwise, or stored in a retrievable system, without written consent of the publisher, 
is an infringement of copyright law.

This project was made possible in part by the Government of Canada.

Ce projet a été rendu possible en partie grâce au gouvernement du Canada.

We acknowledge the support of the Canada Council for the Arts for our publishing program.

Printed in Canada



ᐊᓈᓇᒪ ᐊᒪᐅᑎᖓᓂ, ᐅᖅᑰᔪᖓ. ᐅᕕᓂᖓᑕ 
ᐅᖅᑰᓂᖓ ᓯᕿᓐᓂᖅᑐᑐᑦ ᐃᑉᐳᖅ, ᓂᒡᓕᓇᖅᑐᒦᓐᓇᖓ. 
ᐊᓈᓇᒪ ᐊᒪᐅᑎᖓᓃᑦᑕᕆᐊᒃᓴᖅ ᖁᕕᐊᒋᑦᑎᐊᖅᑕᕋ. 



ᐊᓈᓇᒪ ᐊᒪᐅᑎᖓᓂ, ᐃᓗᕐᕆᔪᖓ. ᐊᒪᐅᑎᒥ ᓲᕐᓗ 
ᓄᕗᔭᓂ ᐅᓕᒃᑕᐅᓯᒪᔪᖓ.  ᖁᕕᐊᒋᔭᕋ ᐃᓗᕐᕆᑦᑎᐊᕐᓗᖓ 
ᐊᓈᓇᒪ ᐊᒪᐅᑎᖓᓂ. 



ᐊᓈᓇᒪ ᐊᒪᐅᑎᖓᓂ, ᓴᐃᓕᔪᖓ. ᐊᓈᓇᒪ 
ᑎᐱᖓ ᓲᕐᓗ ᐊᐅᔭᒃᑯᑦ ᓄᓇᕋᓃᖦᖢᓂ. 
ᒪᒪᕆᑦᑎᐊᖅᑕᕋ ᐊᓈᓇᒪ ᐊᒪᐅᑎᖓᑕ ᑎᐱᖓ.  



ᐊᓈᓇᒪ ᐊᒪᐅᑎᖓᓂ, ᓂᕈᒥᒃᑐᖅ. ᐊᒪᐅᑎᐅᑉ ᐃᓗᐊ 
ᓲᕐᓗ ᓱᐳᑎᒐᓴᒡᔪᐃᑦ. ᖁᕕᐊᒋᔭᕋ ᐃᓂᓪᓚᑦᑎᐊᕆᐊᒃᓴᖅ 
ᐊᓈᓇᒪ ᐊᒪᐅᑎᖓᓂ. 



ᐊᓈᓇᒪ ᐊᒪᐅᑎᖓᓂ, ᐊᑦᑕᕐᓇᙱᑦᑐᒦᑦᑐᖓ. 
ᓇᓴᖅᓯᒪᓪᓗᖓ ᓲᕐᓗ ᓇᖕᒥᓂᖅ ᐃᒡᓗᕋᓛᖃᖅᑐᖓ. 
ᐃᑦᑐᐊᕆᐊᒃᓴᖅ ᐊᓈᓇᒪ ᐊᒪᐅᑎᖓᓐᓂᑦ ᖁᕕᐊᒋᔭᕋ.



ᐊᓈᓇᒪ ᐊᒪᐅᑎᖓᓂ, ᓴᐃᒪᔪᖓ. 
ᐊᓂᖅᓵᖅᑐᕐᓂᖓ ᓲᕐᓗ ᑕᕆᐅᕐᒥ ᐃᖏᐅᓕᐊᕐᔪᒃᑐᖅ. 

ᐊᓈᓇᒪ ᐊᒪᐅᑎᖓᓂ ᓯᓂᒋᐊᒃᓴᖅ 
ᖁᕕᐊᒋᑦᑎᐊᖅᑕᕋ.



ᐊᓈᓇᒪ ᐊᒪᐅᑎᖓᓂ, ᖁᕕᐊᓱᒃᑐᖓ. 
ᐃᒡᓚᖅᐸᓚᑦᑎᓂᖓ ᓲᕐᓗ ᕿᓪᓕᖅᑐᒥᒃ ᑰᒃᑐᖃᖅᑐᖅ. 
ᐊᓈᓇᒪ ᐊᒪᐅᑎᖓᓂ ᐱᙳᐊᕆᐊᒃᓴᖅ 
ᖁᕕᐊᒋᑦᑎᐊᖅᑕᕋ.



ᐊᓈᓇᒪ ᐊᒪᐅᑎᖓᓂ, ᐊᖏᕐᕋᖅᓯᒪᔪᖓ. ᐃᓕᓴᕐᓇᖅᑐᖅ, 
ᓲᕐᓗ ᐊᓈᓇᒪ ᐅᓗᐊᒃᑯᑦ ᑯᓂᒃᓴᖅᖢᓂᖓ. ᐊᓈᓇᒪ 
ᐊᒪᐅᑎᖓᓂ ᓴᐃᓕᔭᕆᐊᒃᓴᖅ ᖁᕕᐊᒋᑦᑎᐊᖅᑕᕋ. 



ᐊᓈᓇᒪ ᐊᒪᐅᑎᖓᓂ, ᓇᒡᓕᒋᔭᐅᔪᖓ. ᑎᒥᖓᑕ ᐊᐅᓚᓂᖓ 
ᐃᖅᑲᐃᓐᓇᖅᑐᖅ ᐃᕿᑦᑎᔾᔪᓯᖏᓐᓂᒃ ᐅᕙᓐᓄᓪᓗ 
ᓇᒡᓕᖕᓂᖓᓂᒃ. ᐊᓈᓇᒪ ᐊᒪᐅᑎᖓ ᖁᕕᐊᒋᑦᑎᐊᖅᑕᕋ. 



ᓈᑎᐊ ᓴᒻᒧᖅᑐᖅ ᐃᓅᓪᓗᓂ ᐅᖃᓕᒫᒐᓕᐅᖅᑎ 
ᐃᓕᓴᐃᔨᐅᓪᓗᓂᓗ ᑲᖏᖅᖠᓂᕐᒥᐅᑕᒃᓴᔭᖅ, 
ᓄᓇᕗᒻᒥ. ᓈᑎᐊ ᐊᒃᓱᕈᐊᕆᔭᖃᖅᑐᖅ 
ᓴᐳᒻᒥᒃᖠᕐᓂᕐᒥᒃ ᐃᓄᐃᑦ ᐃᓅᓯᖏᓐᓂᒃ 
ᐊᒻᒪᓗ ᐅᖃᐅᓯᖓᓐᓂᒃ ᓯᕗᓂᑦᑎᓐᓄᑦ 
ᑲᔪᓯᑦᑎᐊᕐᓂᐊᖁᓪᓗᒋᑦ. ᓈᑎᐊ ᐃᓚᖏᓪᓗ ᒫᓐᓇ 
ᐃᖃᓗᖕᓂ ᓄᓇᕗᒻᒥ ᓄᓇᖃᖅᑐᑦ. 

ᓚᓂ ᓚᓯᓐᑯ  ᓄᑲᑉᐱᐊᖑᙱᑦᑐᖅ. 
ᑎᑎᖅᑐᒐᖅᑎᐅᔪᖅ, ᓴᓇᙳᐊᖅᑎᐅᔪᖅ, 
ᕿᒥᕐᕈᐊᒐᒃᓴᓕᐅᖅᑎᐅᔪᖅ ᑕᐃᒪᙵᓕᒫᕐᓗ 
ᓇᐹᖅᑐᙳᐊᕐᒥᒃ ᑎᑎᕋᐅᔭᕈᓐᓇᖅᖢᓂ. ᔫᑯᕋᐃᓂᐊᒥ 
ᐃᓅᓚᐅᖅᓯᒪᓪᓗᓂ ᑲᓇᑕᒥ ᐱᕈᖅᓴᖅᓯᒪᔪᖅ, 
ᖁᕕᐊᒋᔭᓕᒃ ᐅᓂᒃᑳᖃᑦᑕᕆᐊᒃᓴᖅ ᐃᓄᐃᑦ 
ᐃᖅᑲᐅᒪᔭᖏᓐᓂᒃ, ᐅᓪᓛᒃᑯᑦ ᓂᐸᐃᑦᑐᒥᒃ 
ᐅᐃᒪᓇᙱᑦᑐᒥ. ᑐᕌᓐᑐᒥᐅᑕᐅᔪᖅ ᐋᓐᑎᐅᕆᐅᒥ.

ᓈᑎᐊ ᓴᒻᒧᖅᑐᖅ ᓇᒡᓕᒍᓱᒃᖢᓂ ᑐᙵᓵᕆᕗᖅ 
ᐅᖃᓕᒫᕐᓂᐊᖅᑐᒥᒃ ᐊᒪᐅᑎᒧᑦ— ᐊᓈᓇᐅᔫᑉ 
ᕿᑐᕐᖓᒥᓂᒃ ᐊᒫᕈᑎᖓ—ᓄᑕᕋᐅᑉ ᐊᒪᕆᔭᐅᔫᑉ 
ᐃᒃᐱᒋᔭᓕᒫᖏᓐᓂᒃ ᐊᒫᖅᑕᐅᑎᓪᓗᒍ, ᐅᕙᙵᑦ 
ᓄᕗᔭᑎᑐᑦ ᓂᕈᒥᒃᑎᒋᓪᓗᓂ ᐊᒪᐅᑎ ᐊᓈᓇᖓᑕᓗ 
ᐃᒡᓚᕐᓂᖓ ᑐᓴᕐᓂᖅᑎᒋᓪᓗᓂ ᑰᒃᑎᑐᑦ ᕿᓪᓕᖅᑐᖅ. 

ᑐᓴᕐᓂᖅᖢᓂ ᓴᐃᓪᓕᓇᖅᖢᓂᓗ, ᑖᓐᓇ ᐅᖃᓕᒫᒐᖅ 
ᐊᔾᔨᐅᙱᑦᑐᒥᒃ ᑭᒃᑯᓕᒫᓄᑦ ᐊᓕᐊᓇᐃᒋᔭᐅᓂᐊᖅᑐᖅ 
ᐱᐅᒋᔭᐅᓗᓂᓗ.  





ᕿᑐᕐᖓᓐᓄᑦ, ᑮᐊᓐ ᐊᒻᒪ ᕇᐊ. ᐃᓕᔅᓯᐅᙱᒃᑯᔅᓯᒃ 
ᐅᕙᖓᐅᓇᔭᙱᓐᓇᒪ: ᐊᓈᓇᐅᓪᓗᖓ, ᓯᕗᓪᓕᖅᐹᑦᑎᐊᕐᒥ ᐃᓕᔅᓯᖕᓄᑦ. 

ᑮᐊᓐ, ᖁᔭᒋᕙᒋᑦ ᐃᓱᒪᒋᔭᕐᓂᒃ ᐅᓂᒃᑲᐅᑎᖃᑦᑕᓚᐅᕋᕕᖓ ᐊᒻᒪᓗ 
ᐃᖅᑲᐅᒪᔭᕐᓂᒃ ᖃᓄᐃᓚᐅᕐᒪᖔᑦ “ᐊᓈᓇᐅᑉ ᐊᒪᐅᑎᖓᓂ.” ᕇᐊ, 

ᖁᕕᐊᓇᖅᑐᒻᒪᕆᖕᒥᒃ ᓇᒡᓕᖕᓂᐊᓗᖕᒥᒃ ᑐᓂᓯᒪᕙᑦᑎᒍᑦ ᐃᓅᓯᑦᑎᓐᓄᑦ. 
ᐊᓈᓇᓕᒫᓄᑦ ᐸᖅᑭᔨᓕᒫᓄᓪᓗ: ᑖᓐᓇ ᐃᓕᔅᓯᓐᓄᑦ ᑐᕌᖅᑎᑉᐸᕋ. 
ᐃᓕᔅᓯᐅᓐᓂᙱᑉᐸᑦ ᓄᑕᖅᑲᑦ ᖃᐅᔨᓇᔭᙱᓚᑦ ᖃᓄᐃᑦᑑᖕᒪᖔᑦ 

ᐊᒡᓇᓇᐅᑉ ᐊᒪᐅᑎᐊᓃᑦᑕᕆᐊᒃᓴᖅ.

